МОДЕЛ НА ИМПРОВИЗАЦИЈА

за наставата по пијано за II одделение


Моделот на импровизација е наменет за наставата по пијано за II одделение и ги содржи сите предвидени содржини согласно наставната програма по пијано од Бирото за развој на образованието. Моделот е прикажан со цел да даде увид и идеи за примената на импровизацијата во почетната настава по пијано.


Во понатамошниот текст прикажана е неговата употреба во текот на триесет училишни часови. Но, по потреба тој може да се примени и во повеќе часови со адаптирани или слични содржини по избор на наставникот. Наставникот може да употребува други музички композиции со слична или поголема тежина од наведената, согласно музичките можности на ученикот. Наставникот може и самиот да креира слични содржини на импровизација со наведените.  
Прв/втор час:
· Запознавање со инструментот пијано;

· Свирење по слух на црни клавиши четирирачно заедно со наставникот: прво со тупанички во двете раце во високите октави како придружба на пиесата Валцерот на малата Јапонка од „Пијаното нé здружува“ од Л. Пиперковска. Потоа ученикот го свири делот на наставникот со објаснување во која насока се движи мелодијата;

· Свирење по слух на црни клавиши со почеток од нотата фис на Фармата на стариот Мекдоналд од учебникот „Распеани и разиграни прстиња“ од Л. Пиперковска. Потоа свирење на нејзина поедноставена придружба во ниските октави;

· Слободна импровизација на мелодија/мелодии на црни клавиши со употреба на некои од претходно научените елементи и нивна комбинација.
Трети/четврти час:

· Импровизација на технички вежби на црни клавиши за поставување на раката. Детето (ученикот) свири без седење, со стоење и движење на телото покрај клавијатурата. Ова е неопходно за да детето има слобода во движењето и свирењето низ целата клавијатура, слобода која би била ограничена ако детето седи, поради телесната неразвиеност:

а) првата импровизирана вежба се свири со истовремено притискање на 3 и 2 прст во левата рака врз групата од два црни клавиша (интервал секунда, без негово теоретско изучување) и на 2, 3, и 4 прст во десната рака врз групата од три црни клавиши (мал кластер). Се свири со двете раце наизменично низ целата клавијатура нагоре и надолу (Пример 1). Потоа рацете може да ги променат улогите (Пример 2).
Пример 1

Пример 2

б) втората импровизирана вежба се изведува со свирење на нотите од групите со црни клавиши една по една, со двете раце наизменично низ целата клавијатура нагоре и надолу. Внимателно се слуша дали отсвирените тонови се еднакви (Пример 3). Потоа рацете може да ги променат улогите (Пример 4).

Пример 3

[image: image3.emf]

Пример 4

Може да се направат и други варијанти на овие вежби како свирење одеднаш само на 2 и 3 прст врз групата од два црни клавиша во двете раце наизменично низ целата клавијатура нагоре и надолу. Истото може да се направи и со свирење одеднаш само на 2, 3 и 4 прст врз групата од три црни клавиши во двете раце наизменично низ целата клавијатура нагоре и надолу.

Потоа овие варијанти може да се изведат со свирење на нотите од групите со црни клавиши една по една.

Со овие вежби се поставува раката и се развиваат просторната ориентација, прстната моторика и прецизност;  
· свирење по слух на црни клавиши со почеток од тонот „фис“ на пиеса бр. 7 од методата на Николаев. Транспонирање на оваа пиеса од црни на бели клавиши за полустепен надолу и полустепен нагоре.

Петти/шести час:
· повторување на импровизираните технички вежби од минатиот час;

· понатамошно транспонирање по слух со почеток од разни бели клавиши на пиесата бр. 7 од методата на Николаев. Нејзино свирење во дур и мол, преку слушно препознавање без учење на овие називи;

· транспонирање на импровизираните технички вежби од претходниот час од црни на бели клавиши. Наместо цис, дис, фис, гис и аис се свират до, ре, фа, сол и ла;

· транспонирање по слух на Фармата на стариот Мекдоналд од црни на бели клавиши за полустепен надолу. Со транспонирањето на почетните тонови фис и цис за полустепен надолу се овозможува полесно ориентирање и запамтување на тоновите фа и до, со што во текот на еден час можат полесно да се изучат седумте основни тонови;

· учење на седумте основни тонови и нивно свирење портато со секој прст од двете раце наизменично.

Седми/осми час:

· импровизирање на технички вежби на црни клавиши за поставување на раката со свирење на терци со 2 и 4 прст (Пример 5) и квинти со 1 и 5 прст (Пример 6) наизменично во двете раце низ целата клавијатура. Овие интервали само се свират без теоретско изучување.

Пример 5 

Пример 6

Потоа овие вежби се транспонираат од црни на бели клавиши за полустепен надолу и се изведуваат на истиот начин. Овие импровизирани технички вежби може да се изведуваат во различни комбинации низ целата клавијатура: прво само со терци, па само со квинти, а потоа со нивно комбинирање;

· слободна импровизација на музичка приказна со седум музички ликови под водство на наставникот. Наместо со ноти ликовите може да се претстават со цртежи. За секој лик се одредува динамика и темпо. Се свири стоејќи без седење. Редоследот на ликовите е слободен и важно е да се раскаже приказна со осмислена содржина.

Примери:

Пат – импровизирање и создавање мелодија од три тона на црни клавиши која го означува патот по кој чекорат музичките ликови. Оваа мелодија треба секогаш да се свири меѓу ликовите. Мелодијата, на пример, може да се создаде од следниве три тона:

Со различното комбинирање на овие тонови треба да се создаде мелодија. Еве еден можен пример:

Мечка – овој лик може да се состави од терци кои се изведуваат на бели клавиши во ниските октави и се свират со двете раце наизменично. За ликот е потребно звуковно доловување на тешки, бавни, тромави и сигурни чекори со гласна динамика. Мечката поминува по патот и полека исчезнува. Како таа исчезнува, јачината на звукот се намалува со декрешендо. Еве еден можен пример:

Славејче – овој лик може да се состави од мелодија со два тона изведувана во високите октави. Тоновите може да се свират во една рака или со по еден прст од двете раце со наизменично свирење. Може да се свири како бавен трилер кој постепено се забрзува. Еве еден можен пример:

Кукавица – импровизирање со разложени терци и создавање на лик кој се изведува една октава пониско од славејчето. Еве еден можен пример:

Сонце – импровизирање со квинти и употреба на педал. Слушање кои две квинти најдобро одговараат една со друга и создавање на детерминиран лик. Прво се изведува квинта во левата рака, која се задржува додека се изведува квинта во десната рака. Еве еден можен пример:

Мирјана – се свири квинта до - сол во левата рака која се задржува и врз неа се импровизира мелодија од три, четири или пет соседни тонови на бели клавиши. Се одбира најуспешната мелодија и со неа се создава фиксен музички лик. Оваа импровизирана точка овозможува рано свирење со двете раце заедно. Еве еден можен пример:

Волк – овој лик се свири една октава повисоко од ликот на мечката. Се импровизира со гласна динамика со терци на бели клавиши во левата рака и терци на црни клавиши во десната рака, кои се повторуваат наизменично одреден број пати. Потоа се преминува со свирење на секунди на бели клавиши во левата рака и со секунди на црни клавиши во десната рака кои, исто така, се повторуваат наизменично одреден број пати. Еве еден можен пример:

[image: image15.emf]
Деветти/ десетти час:
· повторување на изучуваните содржини од минатиот час;

· поминување на музичко – теоретските содржини Музичко писмо (стр. 18-20) од учебникот „Распеани и разиграни прстиња“;

· учење на првите пет ноти во бас клуч: „до1“, „си“, „ла“, „сол“, „фа“ во мала октава од учебникот;

· свирење по ноти на Еј Лазаре, Лазаре (стр. 23) од учебникот;
· изучување на композиција во која недостасуваат неколку ноти и импровизирање на нотите кои недостасуваат. На ученикот му се дава за читање и свирење композицијата:

Потоа на ученикот му се укажува да импровизира на местата каде недостасуваат ноти. Импровизирањето може да се прави само со нотите:

Откако ќе се утврди која импровизација е најуспешна, за домашно ученикот треба да ја запише со ноти, како на пример:

· учење на знак за повторување;

· учење на Девојче (стр. 24) од учебникот.

Десетти/ единаесетти час:
· повторување на изучуваните содржини од минатиот час;

· изучување на композиција во која недостасуваат неколку ноти и импровизирање на нотите кои недостасуваат. На ученикот му се дава за читање и свирење композицијата:

Потоа на ученикот му се укажува да импровизира на местата каде недостасуваат ноти. Импровизирањето може да се прави само со нотите:

[image: image21.emf]
Откако ќе се утврди која импровизација е најуспешна, за домашно ученикот треа да ја запише со ноти, како на пример:

· учење на динамика p, mf, f, крешендо и декрешендо;
· учење на Горо ле, горо зелена (стр. 25) од учебникот:

· импровизирање на технички вежби на бели клавиши со интервалите секунда, терца, кварта и квинта, без теоретско изучување на нивните имиња. Прво се свири секој интервал поединечно во двете раце наизменично низ целата клавијатура нагоре и надолу. Пример:
[image: image24.emf]
Истото се прави и со останатите интервали терца, кварта и квинта.

Потоа откако добро ќе се совладаат сите интервали може да се свират нивни различни комбинации низ целата клавијатура. На пример, може да се комбинираат и свират секунда и терца, секунда и кварта, кварта и квинта итн.;

· составување на нова импровизирана техничка вежба како надоврзување на претходните со свирење на двете раце заедно. Еве една можност:

Потоа рацете може да ги променат улогите.

Дванаесетти /тринаесетти час:

· повторување на изучуваните содржини од минатиот час;

· транспонирање и свирење во мол на последната импровизирана техничка вежба од претходниот час. На пример, ако импровизираната вежба се свирела во Це-дур, таа може да се транспонира во а-мол. Слушање на разликите помеѓу дур и мол без нивно теоретско изучување;

· учење по име на свирените интервали секунда, терца, кварта и квинта и начинот на нивно градење. Значи, после свирење и музичко креирање со интервалите, се изучуваат нивните имиња теоретски, односно се применува принципот на „учење преку практикување“. Благодарение на овој начин на учење, интервалите се совладуваат порано во споредба со нивното изучување од учебникот „Распеани и разиграни прстиња“.   

· Изучување на пиеса бр. 23 од методата на Николаев и нејзино транспонирање во мол со почеток од тонот „ре1“:

· учење на стакато;

· учење на Кало, Калино девојко (стр. 26) од учебникот.

Тринаесетти/четиринаесетти час:
· повторување на изучуваните содржини од претходниот час;
· градење на учените интервали од разни клавиши;

· учење на скала Це-дур, нејзината завршна (почетна) нота и најуспешната завршна комбинација во овој тоналитет со тоновите „сол“ и „до“. Со ова преку практикување се подготвува теоретското изучување на тоника, доминанта и каденца;

· импровизација со употреба на музички материјал од вториот такт на Кало, Калино девојко од учебникот.

Свирење на оваа фигура со употреба на стакато со почеток од тоновите „до“, „ре“, „ми“, „ре“, „до“, „си“, „до“. Пример:

Со оваа импровизација преку практикување се употребуваат секвенци без да се изучуваат теоретски. По успешно составување на импровизацијата се додава придружба во другата рака (левата) од почетните тонови на секој такт, кои се задржуваат цел такт. На крај во придружбата по слух се избира најдоброто завршно решение на импровизацијата, при што најчесто односот доминанта – тоника се наметнува како најдобро решение. Пример:

Потоа се свири со промена на улогите во рацете. Можни се и мали музички промени со цел да се добие добар резултат. Пример:

· учење на половина со точка;

· учење на Изгреало јасно сонце (стр. 27) од учебникот.

Петнаесетти час:

· повторување на изучуваните содржини од минатиот час;

· учење на осминки;

· учење на Изникнала крива круша од учебникот

· учење на легатура над исти ноти;

· учење на Овчарче мило, премило од учебникот;

· учење три нови ноти во бас клуч „до“, „ре“, „ми“ во мала октава од учебникот;

· учење што е имитација;

· учење на Бог да бие петлето од учебникот.

Шеснаесетти час:
· повторување на изучуваните содржини од минатиот час;
· учење на легато;
· импровизација на технички вежби за легато со мелодиско движење во секунди, терци и кварти за совладување на различни движења на зглобот. Освен овие движења се учи и скалата Це-дур со подметнување на палец.
Мелодиското движење во секунди се употребува за да се совлада техниката на движење на зглобот надолу и нагоре. Со оваа техника се совладува изведувањето на легатура над два соседни тона. Оваа импровизирана техничка вежба се изведува во Це-дур со почетен тон „до1“. На ученикот му се покажуваат движењата со зглобот и потоа тој сам треба да импровизира со  мелодиско движење во секунди. Еве еден можен пример: 

Мелодиското движење во терци и кварти се употребува за да се совлада ротационото движење на зглобот. Ученикот прво ги совладува ротационите движења, а потоа сам импровизира со зададените интервали. Следуваат два можни примера.

Пример со мелодиско движење во терци:

Пример со мелодиско движење во кварти:

По совладувањето на движењата во десната рака, се учат истите во левата рака. Потоа се додава придружба со долги нотни вредности од изучените интервали кои ученикот ги употребува цели и сам ги одредува. Следуваат можни примери:
Придружба во лева рака на мелодиското движење во секунди во десната рака 

Придружба на мелодиското движење во терци

Придружба на мелодиското движење во кварти

[image: image42.emf]
Потоа се изучува скала Це-дур со подметнување на палец и со неа завршува импровизацијата. Се додава придружба во другата рака по избор на ученикот.

[image: image43.emf]
Откако ќе се совладаат сите елементи, од нив се создава целост. Еве една можност:[image: image44.emf]
Целоста се изведува и со промена на улогите во двете раце:

[image: image45.emf]
Наведените импровизирани технички вежби ги содржат во себе елементите од Десетте вежби за легато (стр.31-34) од учебникот. Ученикот, наместо да свири по ноти, под водство на наставникот ги креира техничките вежби и притоа може да се концентрира на правилно изведување на движењата на зглобот, без вниманието да му е насочено кон нотниот текст. При сопственото импровизирање ученикот полесно ја запаметува музиката, која со помош на наставникот ја става во организирана целост. Изведувачката техника подобро се совладува, бидејќи служи за создавање на музика со која се експериментира и притоа повеќе пати се повторуваат истите движења.
 


Седумнаесетти час:

· повторување на изучуваните содржини од минатиот час;

· учење на музичка фраза со нејзините составни елементи прашање и одговор. Објаснување зашто музичкото прашање звучи како прашање, односно како нешто незавршено, а зашто музичкиот одговор звучи како одговор, односно како нешто завршено. Прашањата најчесто завршуваат на петтиот тон (доминанта) од скалата, а одговорот на тониката. Слушање на повеќе примери со прашања и одговори и правење на слушна разлика меѓу нив;
· учење на Играле јунаци (стр. 35) од учебникот со правилна динамика:
[image: image46.emf]
· импровизирање на одговори на три зададени прашања од наставникот во Це-дур. Одговорите треба да се во ист тоналитет и да имаат иста должина како прашањата. Ако прашањето е долго два такта, тогаш одговорот исто треба да биде долг два такта. Ако прашањето е долго четири такта и одговорот треба да биде со иста должина. Одредување по слух на најдобрата завршна нота на одговорот, која речиси секогаш е тониката. Следува пример од зададените прашања:   

[image: image47.emf]
За домашна задача ученикот треба да ги запише со ноти најуспешните импровизирани одговори, како во следниов пример:

[image: image48.emf]
· учење на цел и полу – степен;

· учење на знаци за промена на висината на тоновите.
Осумнаесетти/деветнаесетти час:

· повторување на изучуваните содржини од минатиот час;

· учење на Пиле лета над море (стр. 37) од учебникот;
· учење на скала Еф-дур со свирење со подметнување на палец, нејзина петта нота (доминанта) и завршна нота (тоника);
· транспонирање во Еф-дур на најуспешните запишани импровизации на прашања и одговори од минатиот час;

· учење на пиеса бр. 61 од Николаев:
[image: image49.emf]
· учење на пиеса бр. 63 од Николаев:
[image: image50.emf]
Дваесетти/ дваесет и први час:

· повторување на изучуваните содржини од минатиот час;

· импровизирање на три одговори на три зададени прашања во Еф-дур од наставникот. Во секое зададено прашање првите два такта или целосно се повторуваат во третиот и четвртиот такт или пак постои голема сличност меѓу нив. Ученикот треба за секое прашање да импровизира одговор во ист тоналитет и со иста должина. Првите два такта на одговорот треба или да се повторуваат или да бидат слични со третиот и четвртиот такт. Следува пример на зададените прашања:

[image: image51.emf]  
За домашна задача ученикот треба да ги запише со ноти најуспешните импровизирани одговори, како на пример:

[image: image52.emf]
· учење на Морнарска песна (стр. 38) од учебникот;
· учење на пиеса бр. 60 од Николаев;

· учење на прима и секунда волта;
· учење на Крај селото мила мамо (стр. 39) од учебникот;

· учење на нова нота во бас клуч „ре1“.

Дваесет и втор час:

· повторување на изучуваните содржини од минатиот час;

· учење на скала Ге-дур со свирење со подметнување на палец, нејзина петта нота (доминанта) и завршна нота (тоника);

· учење на Будилник (стр. 42) од учебникот;

[image: image54.emf]
· учење на нова нота во виолински клуч „ре2“;
· учење на Дождец (стр. 43) од учебникот

[image: image55.emf]
Дваесет и трет час:

· повторување на изучуваните содржини од минатиот час;

· учење на пиеса бр. 49 од Николаев

[image: image56.emf]
· импровизирање на одговори на три зададени прашања во Ге-дур со употреба на разложени терци. Одговорите на првите две прашања треба да се движат во спротивна насока од онаа на прашањата, додека одговорот на третото прашање треба да се движи во иста насока како прашањето. При импровизирање на одговорите треба да се употребува мелодиско движење во терци. Следува пример на зададените прашања:

[image: image57.emf]
За домашна задача ученикот треба да ги запише со ноти најуспешните импровизирани одговори, како на пример:

· учење на Бабината песна (стр. 46) од учебникот;

[image: image59.emf]
· учење на Мал валцер (стр. 47) од учебникот.
[image: image60.emf]

Дваесет и четврти/дваесет и петти час:

· повторување на изучуваните содржини од минатиот час;

· учење на секвенца;

· импровизирање на технички вежби со секвенци во Це-дур и Еф-дур под водство на наставникот. Наставникот го задава првиот такт:

[image: image61.emf]
Ученикот се надоврзува на првиот такт и преку употреба на секвенци ја гради вежбата со движење нагоре и надолу. Пример:
[image: image62.emf]
Потоа рацете ги менуваат улогите и вежбата се гради на истиот начин како претходната:
[image: image63.emf]
Истата импровизирана вежба се транспонира во Еф-дур.

Потоа се импровизира друга техничка вежба во Це-дур.

Наставникот го задава почетниот такт. Пример: 

[image: image64.emf]
Ученикот ја продолжува вежбата со додавање на секвенци со движење нагоре и надолу. Пример на можна техничка вежба:

[image: image65.emf]

Потоа рацете ги менуваат улогите:
[image: image66.emf]
Истата вежба се транспонира во Еф-дур. 
· учење на фермата;

· учење на Валцер на лизгалки (стр. 49) од учебникот.

Дваесет и шести час:

· повторување на изучуваните содржини од минатиот час;
· транспонирање на импровизираните технички вежби од минатиот час во Ге-дур;

· теоретско учење на каденца, главните стапала тоника, субдоминанта и доминанта, од кои претходно практично се употребуваа доминантата и тониката без нивно теоретско изучување;

· учење на Рокен рол од учебникот (стр. 51). Откако ќе се совлада напамет првиот ред од оваа пиеса, ученикот вториот ред го учи по пат на транспонирање во Ге-дур без читање на нотите од учебникот.

[image: image67.emf]
· импровизирање на одговори на три зададени прашања во Це-, Еф- и Ге-дур со употреба на секвенци. Прашањата може да користат елементи од импровизираните технички вежби за секвенци од претходниот час, но и од други импровизации како на пример, импровизацијата изградена од вториот такт на Кало, Калино девојко (стр. 26) од учебникот. Ученикот, исто така, може да импровизира одговори користејќи познати елементи на секвенци. Бидејќи првото прашање е во Це-дур, второт во Еф-дур, а третото во Ге-дур, ученикот треба добро да внимава во кој тоналитет го импровизира одговорот. Пример:

[image: image68.emf]
За домашна задача ученикот треба да ги запише со ноти најуспешните импровизирани одговори, како на пример:

[image: image69.emf]

Дваесет и седми час:

· повторување на изучуваните содржини од минатиот час;

· учење на Дивиот ветар (стр. 53) од учебникот;

· учење на три нови ноти во виолински клуч: „ми2“, „фа2“ и „сол2“;

· учење на Етида од Черни (стр. 55) од учебникот;

· повторување на некои од најуспешните запишани импровизирани одговори од претходниот час.

Дваесет и осми час:
· повторување на изучуваните содржини од минатиот час;

· транспонирање во Це-, Еф- или Ге-дур на две од напишаните импровизирани прашања и одговори со секвенци од дваесет и шестиот час;

· учење на Борјано, Борјанке (стр. 56) од учебникот;

· учење на акцент и тенуто;

· учење на интервалите секста и септима.

Дваесет и деветти час:

· повторување на изучуваните содржини од минатиот час;

· учење на Рок на интервалите (стр. 60 ) од учебникот;

· учење на четвртина со точка;

· учење на пиеса бр. 65 од Николаев:

· учење на пиеса бр. 68 од Николаев.

Триесетти час:

· повторување на изучуваните содржини од минатиот час;

· учење на Здраво цвеќенце (стр. 62) од учебникот;

· учење на Вежба (стр. 62) од учебникот;

· учење на предтакт;

· учење на Среќен роденден (стр. 63) од учебникот;

· импровизирање на одговори на три зададени прашања со употреба на каденца V-I во одговорот.  Пример: 

За домашна задача ученикот треба да ги запише со ноти најуспешните импровизирани одговори, како на пример:

